
 

 

 
 

Pou Piblikasyon Imedya: 26/07/2018  GOUVÈNÈ ANDREW M. CUOMO 
 

  
 

GOUVÈNÈ CUOMO BAY AJANS ETA YO LÒD POU YO APLIKE POLITIK KI VIZE 
SIPÒTE LAVI KOMINOTÈ POU NOUYÒKÈ KI GEN ANDIKAP FIZIK YO  

  
Y ap Rekonèt 28èm Anivèsè Lwa An Favè Ameriken ki gen Andikap yo avèk 
Lansman Ajanda “Able New York” la, ki se yon Efò k ap Fèt ant Plizyè Ajans  

pou Amelyore Aksesibilite Atravè Eta New York  
  

  
Jodi a, Gouvènè Andrew M. Cuomo te make 28èm Anivèsè Lwa an Favè Ameriken ki 
gen Andikap la (Americans with Disabilities Act) avèk lansman ajanda “Able New York” 
la (New York Kapab), ki se yon inisyativ k ap fèt ant plizyè ajans ki pral mete aksan sou 
fason pou rann pwogram ak sèvis eta a yo pi aksesib pou Nouyòkè ki gen andikap yo. 
Sou lòd Gouvènè a, Depatman Sante a (Department of Health) pral mennen premye faz 
inisyativ la avèk yon seri politik ki vize sipòte lavi kominotè pou Nouyòkè ki gen andikap 
fizik yo.  
  
“Nou te fè anpil pwogrè pandan 28 ane ki te pase depi lè yo te siyen Lwa an Favè 
Ameriken ki gen Andikap la vin lwa a, men gen plis bagay nou ka akonpli pou nou asire 
ke moun ki gen tout kapasite ka pwospere isit la nan New York”, Gouvènè Cuomo te 
deklare. “Nouvo ajanda ‘Able New York’ la pral ede agrandi opòtinite, redwi obstak yo, 
epi chanje pèsepsyon moun genyen sou andikap yo, sa k ap kontinye angajman nou 
pran anvè enklizyon ak egalite pou tout moun lan.”  
  
“Pandan dènye 28 ane ki sot pase yo Lwa an Favè Ameriken ki gen Andikap la te ede 
pwoteje moun ki gen andikap yo kont diskriminasyon”, Gouvènè Adjwen an Kathy 
Hochul te deklare. “New York pran angajman pou l ajoute plis sou pwogrè sa a epi 
ogmante resous ak sipò pou moun k ap viv ak andikap yo. Ajanda ‘Able New York’ la 
pral sipòte lavi kominotè a ak aksè nan pwogram ak sèvis pou Nouyòkè ki gen andikap 
yo pou yo asire opòtinite ak egalite pou tout moun ki nan Eta New York la yo.”  
  
Jodi a, sou lòd Gouvènè Cuomo, epi nan kad inisyativ “Able New York” la, Depatman 
Sante Eta New York la te presize yon seri mezi agresiv y ap pran pou sipòte lavi 
kominotè pou Nouyòkè ki gen andikap fizik yo.  
  
Inisyativ “Able New York” Depatman Sante a  
Depatman an pral pibliye yon seri dokiman gid pou founisè yo ak lòt antite yo sou 
egzijans ak pwogram aktyèl yo, k ap mete aksan sou chwa ak entegrasyon pou moun ki 
resevwa sipò nan men ajans lan pou andikap fizik yo a. Pral gen an seri dokiman sa yo:  



 

 

  
• Lèt Chè Administratè a (Dear Administrator Letter): Depatman an pral 

pibliye yon Lèt Chè Administratè voye bay tout etablisman swen enfimye 
yo k ap raple yo obligasyon yo genyen pou yo ofri asistans pou nenpòt 
rezidan ki swete retounen nan kominote a.  

• Pibliye Gid Mizajou sou Bezwen Imedya Pwogram lan: Depatman an 
pral pibliye nouvo gid pou Divizyon Sèvis Sosyal Lokal yo (Local Divisions 
of Social Services) konsènan bezwen imedya pwogram lan genyen pou 
otorize sèvis swen pèsonèl yo. Depatman an pral entèvni nan konte ki pa 
konfòm ak tout aspè pwogram lan yo.  

• Bay Edikasyon Sou Mepri Lojman MLTC: Depatman an pral ofri 
edikasyon pou sant swen yo, etablisman pou granmoun aje yo, 
gouvènman lokal yo, ak Plan pou Swen Alontèm Jere yo (Managed Long 
Term Care, MLTC) sou Mepri Lojman MLTC a, ki ofri rezidan sant swen 
yo ke yo te bay egzeyat pou rantre nan kominote a yo plis alokasyon 
lojman si yo enskri nan yon plan MLTC.  

  
Anplis de gid y ap ofri pou pwogram aktyèl yo, Depatman an pral pran mezi pou l tabli 
yon nouvo egzijans pou sant swen yo pou mete aksan sou enpòtans ki genyen pou bay 
edikasyon ak asistans sou opsyon lavi kominotè yo. Depatman an pral eksplore sa ki 
annapre yo nan kad pakè 1ye Faz la:  
  

• Egizans pou Atestasyon Swen Sant lan: Depatman an pral egzije sant 
swen ki enskri nan Medicaid yo pou yo sètifye chak an ke yo te a) evalye 
kapasite fonksyonèl tout rezidan yo; b) poze rezidan yo kesyon sou enterè 
yo genyen pou yo resevwa enfòmasyon konsènan retou yo nan kominote 
a; ak c) ofri ase preparasyon ak oryantasyon pou rezidan yo pou asire ke 
yo kite fasilite a nan yon fason sekiritè ak òdone.  

• Egzije Evalyasyon Sèvis Lojman ak Sèvis Kominotè yo (Home and 
Community-Based Services, HCBS) nan Kad Revizyon Sètifika 
Bezwen an (Certificate of Need, CON): Depatman an pral egzije pou 
nenpòt nouvo aplikasyon pou plis kabann oswa chanjman pwopriyetè sant 
swen espesyalize yo gen ladan, kòm yon eleman nan plan biznis yo 
soumèt ansanm ak yon CON, yon evalyasyon sèvis lojman ak sèvis 
kominotè yo nan zòn sèvis yo, ak yon deskripsyon lyen aktyèl oswa lyen 
yon planifye genyen ak sèvis HCBS sa yo, ak fason politik admisyon yo 
pral asire ke yo mete rezidan yo nan anviwònman ki pi apwopriye ak 
mwen restriktiv.  

• Lèt Dwa Egzeyat la (Discharge Rights Letter): Depatman an pral egzije 
tout sant swen yo pou yo enfòme rezidan yo ak fanmi yo ak reprezantan 
yo, alekri, dwa egzeyat yo kou yo trete admisyon yo, ki gen ladan 
enfòmasyon sou sèvis lojman ak sèvis kominotè yo ak pwogram 
tranzisyon kominotè yo. Depatman an pral egzije pou tout sant swen yo 
poste enfòmasyon piblikman konsènan resous ak sèvis ki disponib yo ki 
ka ede rezidan yo lè y ap demenaje retounen nan kominote a. Depatman 
an pral eksplore plis fason pou mete aksan sou opsyon egzeyat yo epi yo 
pral travay ak Pwogram Swen Alontèm Ombudsman lan (Long Term Care 
Ombudsman Program).  



 

 

• Ankourajman pou bay Egzeyat nan Sant Swen yo: Depatman an pral 
ankouraje yo bay plis egzeyat nan sant swen yo lè yo devlope yon mezi 
kalite ki bay etablisman ki bay rezidan ki pase long sejou yo egzeyat pou 
yo retounen nan kominote a yo prim ankourajman. Rezidan yo bay 
egzeyat yo dwe reyisi rete nan kominote a pandan omwen 90 jou.  

  
Komisè Depatman Sante a Doktè Howard Zucker te di, “Pandan n ap mete ansanm 
antanke Nouyòkè pou nou rekonèt siyifikasyon Lwa an Favè Ameriken ki gen Andikap 
la, Depatman Sante a fyè pou nou aplike politik ki vize rann lavi nan New York pi 
aksesib pou moun ki gen tout andikap. Ajanda ‘Able New York’ la ajoute sou travay ka p 
fèt anndan ajans lan nan kad Inisyativ Sante Atravè Tout Politik (Health Across All 
Policies Initiative) Gouvènè a ak New York Adapte pou Granmoun Aje a (Age Friendly 
New York), pou rasanble ajans yo ansanm pou reponn a bezwen tout Nouyòkè yo epi 
kreye kominote ki pi solid”.  
  
Bruce Darling, ki Direktè Egzekitif Sant pou Dwa Andikap la (Center for Disability 
Rights, CDR) te di, “CDR ap travay sou inisyativ deyenstitisyonèl yo depi pandan plis 
pase 25 an. Nou wè premye faz plan sa a kòm yon etap pozitif pou nou sekirize dwa 
pou Nouyòkè Andikape yo viv ak tout libète. Nou paka tann pou nou travay ak biwo 
Gouvènè a pandan pwochèn faz yo, ki gen ladan pwosesis bidjè a pou kreye mekanis 
finansman k ap pwomouvwa entegrasyon kominotè atravè jesyon swen epi abòde 
amelyorasyon salè absoliman enpòtan travayè swen adomisil yo bezwen an”.  
  
Lindsay Miller, Direktè Egzekitif Asosyasyon pou New York Association on 
Independent Living (NYAIL), te di konsa, “Chak jou, rezo New York Association on 
Independent Living ap fè fas a obstak ki prèske ensimontab pou ede moun ki gen 
andikap yo atenn vi endepandan, espesyalman sila ki bloke nan sant swen yo paske 
lojman ak sipò aksesib yo bezwen yo pa disponib. NYAIL paka tann pou nou fè 
patenarya ak Gouvènè a pou nou reyalize inisyativ administrativ avanse enpòtan sa yo 
nan 28èm anivèsè Lwa an Favè Ameriken ki gen Andikap la. Aksè ak entegrasyon, ki 
se de dwa ki grandman pwoteje, rete yon objektif olye de yon reyalite pou anpil moun ki 
gen andikap. Rezo ILC egziste pou nou ka asire ke tout moun ki gen andikap resevwa 
sèvis ak sipò yo bezwen, lè yo bezwen yo, ak nan kominote kote yo ap viv la”.  
  
Brad Williams, Ki se Direktè Egzekitif Konsèy Vi Endepandan Eta New York la 
(New York State Independent Living Council, ILC) te di, “Nou sipòte inisyativ 
Gouvènè a pran pou l ogmante chwa pou vi endepandan yo epi asire dwa chak moun 
genyen pou yo viv nan kominote yo”.  
  
Lara Kassel, ki se Kowòdinatè Medicaid Matters te di, “Gen trè gran obstak ki 
anpeche moun ki kite etablisman sant swen yo retounen lakay yo ak nan kominote yo. 
Lè sa mache byen, Medicaid ka ede moun viv lakay yo olye yo rete nan etablisman 
swen yo. Medicaid Matters New York paka tann pou nou travay ak Gouvènè Cuomo 
pou nou aplike politik k ap asire dwa moun ki gen andikap yo ak granmoun aje yo 
genyen pou yo viv nan anviwònman ki pi entegre posib yo respekte”.  
  
Ajanda “Able New York”  
Ajanda “Able New York” la ajoute sou pwogrè Gouvènè Cuomo te deja fè yo pou rann 
New York vin yon lidè onivo nasyonal nan zafè dwa moun ki andikape yo tankou plan 



 

 

global eta a yo rele Plan Reyalizasyon Olmstead la (Olmstead Implementation Plan), 
pou sèvi moun ki gen andikap yo nan anviwònman ki pi adapte yo, Dekrè Egzekitif 136 
la (Executive Order 136), ki te tabli Inisyativ Anplwa an Premye New York la (New York 
Employment First Initiative) pou ogmante opòtinite anplwa pou moun ki gen andikap yo, 
ak kreyasyon Sant Jistis pou Pwoteksyon Moun ki gen Bezwen Espesyal yo (Justice 
Center for the Protection of People with Special Needs), k ap pwoteje sekirite ak dwa 
sivil Nouyòkè yo. Inisyativ yo te anonse jodi a yo reprezante premye nan yon seri efò 
Eta New York pral anonse pou asire entegrasyon ak aksesibilite pou tou Nouyòkè yo.  

